
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 18 DE ABRIL DE 2024 

 
 

COMISIÓN INFORMATIVA DE PRESIDENCIA, DESENVOLVEMENTO ASOCIATIVO, ECONOMÍA, 

FACENDA E RÉXIME INTERIOR 

 
ROGOS E PREGUNTAS 

 
 
 
Preguntas do PP presentadas por escrito 
 
 
“1ª.- Cando van a presentar a liquidación presupostaria do exercicio 2023?”. 
 
A Sra. presidenta concede o uso da palabra ao Sr. Mallo Castro quen, unha vez concedido, di que nestes 
momentos se está a pechar definitivamente; que o departamento está a traballar para que o proceso estea 
listo a finais do mes de abril ou primeiros do mes de maio. 
 
 
“2ª.- A canto ascende actualmente a débeda cos provedores do concello e cal desa parte en facturas non 
conformadas?”. 
 
A Sra. presidenta concede o uso da palabra ao Sr. Mallo Castro quen, unha vez concedido, di que neste 
momento o importe total de facturas pendentes é de 7.420.015,59 euros, dos cales 3.466.240,96 euros 
corresponden a facturas non conformadas. 
 
 
“3ª.- Teñen novidades sobre a tramitación do contrato de urxencia para a limpeza dos edificios 
municipais?”. 
 
A Sra. presidenta concede o uso da palabra ao Sr. Mallo Castro quen, unha vez concedido, di que neste 
momento non hai novidades, xa que se rexeitou esta posibilidade dado que soamente se presentou unha 
empresa e cun prezo por enriba do mercado; que se está a tramitar o contrato de limpeza de edificios 
municipais; que os técnicos están a avaliar as propostas de modificación de secretaría; que se efectuarán 
os cambios que se estimen oportunos e que pasará novamente a informe e continuará a súa tramitación. 
 
 
“4ª.- En que situación se encontra o servizo de gabinete de comunicación do concello e ata que data ten o 
contrato prorrogado?”. 

A Sra. presidenta concede o uso da palabra ao Sr. Mallo Castro quen, unha vez concedido, di que o 
contrato está en vigor; que se prorrogou con data do día 23 de novembro de 2023 e está en vigor ata o día 
26 de novembro de 2024. 
 
 
 

 

COMISIÓN INFORMATIVA DE URBANISMO, OBRAS, SERVIZOS, MEDIO AMBIENTE, MOBILIDADE, 

SANIDADE, SEGURIDADE CIDADÁ, TURISMO, PATRIMONIO, TRANSFORMACIÓN DIXITAL E 

INNOVACIÓN TECNOLÓXICA 

 

 
ROGOS E PREGUNTAS 

Rogo do PP presentado por escrito 
 
 “1º.- Dende o Partido Popular rogan que se lles fagan chegar aos grupos municipais o plan de rozas do 
concello para este ano 2024”. 
 
A Sra. presidenta concede o uso da palabra ao Sr. González Leirós quen, unha vez concedido, di que llo 
fará chegar en breve e que o fará extensivo a todos os partidos. 
 
 
Rogos do Bloque Nacionalista Galego presentados por escrito 
 
 
“1º.-. Pasado o prazo dos 15 días que daba o Sr. Leirós para contactar coa empresa da antena de Anceis. 
Rogan que se lles trasladen as novidades ao respecto.” 
 
A Sra. presidenta concede o uso da palabra ao Sr. González Leirós quen, unha vez concedido, di que o 
último contacto que mantivo foi o día 11 de abril de 2024 e di que non comunicaron novidades. 
 
A Sra. presidenta concede o uso da palabra á Sra. Prieto Miramontes quen, unha vez concedido, pregunta 
que manifestaron. 
 
Intervén o Sr. González Leirós e di que están a estudar o asunto. 
 
Intervén a Sra. Prieto Miramontes e di que supón que o sr. concelleiro está a presionar para que dean 
unha resposta; ao que o Sr. González Leirós di que supón ben; que está chamando cada quince días; que 
mentres non dean unha contestación por escrito deixan a incógnita aí. 

“2º.- Existen no concello grandes carteis, de obras feitas hai anos, sen que se retiren (2017). Rogan que se 
eliminen e que se teña en conta a colocación, pois ás veces é moi desafortunada”. 
 
A Sra. presidenta concede o uso da palabra ao Sr. González Leirós quen, unha vez concedido, di que 
acepta o rogo; que cre que segundo o prego da Deputación os carteis teñen que estar cinco anos; que se 
fará unha revisión ao respecto. 
 
 
“3º.- A día de hoxe, seguen estando as estradas do noso concello invadidas polos peches vexetais, que 
exceden en moito os límites lóxicos e legais, facéndoas aínda máis estreitas se cabe, poñendo en alto 
risco a circulación tanto de peóns como de automóbiles. Rogan que se exerzan os labores de vixilancia e 
que se leven a cabo as medidas correctoras”. 
 
A Sra. presidenta concede o uso da palabra ao Sr. González Leirós quen, unha vez concedido, di que 
acepta o rogo; que xa se está a facer esa inspección. 
 
Intervén a Sra. Prieto Miramontes e pregunta se esa inspección é por denuncias ou por vixilancia directa 
do concello. 
 
Intervén o Sr. González Leirós e di que ás veces é por vixilancia, pero que non hai unha inspección 
sistemática do concello camiño a camiño. 
 
A Sra. Prieto Miramontes di que lle parece unha situación moi grave, sobre todo, pola circulación de peóns 
e polos vehículos e iso non se pode permitir; ao que o Sr. González Leirós manifesta que hai un 
inconveniente, que é que moitos deses recuamentos non implican a cesión do viario. 
 
 
“4º.- O concelleiro delegado Sr. Leirós comunicou que se ía xuntar coa empresa redactora do PXOM da 
semana pasada. Rogan que convoque á maior urxencia a comisión especial e que lles informen realmente 
dos avances para seguir os procedementos”. 
 
A Sra. presidenta concede o uso da palabra ao Sr. González Leirós quen, unha vez concedido, di que a 
reunión foi o día 5 de abril de 2024; que a delegación é do 16 de abril de 2024; que pensaba en convocala 
a vindeira semana e cre máis razoable ver como se consolida o pleno; que o equipo redactor xa está 
disposto. 
 
 
 
“5º.- Limpeza de valados e cunetas. En diversas zonas onde existe un valado e pasa a máquina rozando a 
herba, esta cae na beirarrúa pasando a reducir esta a súa anchura. Rogan que corrixan e limpen 
axeitadamente estes restos. Exemplo disto é a de Sobreguexe, convertida en carreiro.” 
 
A Sra. presidenta concede o uso da palabra ao Sr. González Leirós quen, unha vez concedido, di que 
acepta o rogo. 
 
 
 
Rogo de Alternativa dos Veciños presentado oralmente 

- respecto de que falta unha tapa do sumidoiro situado na rúa Balado dende hai máis dunha semana. 
 
A Sra. presidenta concede o uso da palabra ao Sr. González Leirós quen, unha vez concedido, di que 
acepta o rogo. 
 
 
Preguntas do PP presentadas por escrito 
 
 
 
“1ª.- En que estado se encontra a tramitación do expediente de resolución da área de Urbanismo de 
febreiro con número 2024/I002/000002 de suspensión da instalación da antena de telefonía de Anceis por 
American Tower, na que se reclamaba a documentación precisa para o exercicio da actividades de 
comunicación pretendida pola empresa?”. 
 
A Sra. presidenta concede o uso da palabra ao Sr. González Leirós quen, unha vez concedido, di que a 
nivel de tramitación, achegaron a documentación requirida e di que o estado de tramitación non ten outras 
novidades. 
 
 
 
“2ª.- Dan por rectificada a falta de documentación por parte da empresa American Tower dentro do prazo 
establecido de tres meses, o que pode implicar reanudar a obra da antena?”. 
 
A Sra. presidenta concede o uso da palabra ao Sr. González Leirós quen, unha vez concedido, di que 
entende que non pode dar por cerrada a documentación; que non poden continuar coa obra porque non 
presentaron toda a documentación. 
 
 
 
“3ª.- Teñen novidades da empresa American Tower sobre se desisten de levantar a antena e se pecha o 
expediente, ou se pensan resituala noutro punto do concello?”. 
 
A Sra. presidenta concede o uso da palabra ao Sr. González Leirós quen, unha vez concedido, di que non 
ten novidades da empresa; di que ou entregan a documentación ou se non a entregan nun breve prazo, 
quizais, o concello terá que pechar o expediente; di que o problema verdadeiro non é que o concello peche 
o expediente, senón se a empresa pode volver a solicitalo. 
 
 
 
“4ª.- Que licitacións de obras quedaron desertas dende que empezou este ano 2024?”. 
 
A Sra. presidenta concede o uso da palabra ao Sr. González Leirós quen, unha vez concedido, di que a 
única da que ten coñecemento é a da mellora da accesibilidade e seguridade peonil na beirarrúa AC-214 
rúa Carballo. 
 
 
“5ª.- Ten o concello un plan municipal actualizado de prevención contra incendios para este verán?”. 

A Sra. presidenta concede o uso da palabra ao Sr. Mallo Castro quen, unha vez concedido, di que o 
Concello de Cambre ten un plan municipal de prevención y defensa contra incendios forestais que se 
aprobou no ano 2021 e que cada ano se actualiza para introducir as modificacións que sexan oportunas. 
 
 
“6ª.- Cando vai a proceder o concello coas rozas do verán?”. 
 
A Sra. presidenta concede o uso da palabra ao Sr. González Leirós quen, unha vez concedido, di que, en 
principio, o inicio é o luns. 
 
 
Preguntas do Bloque Nacionalista Galego presentadas por escrito 

 
 
 
 
“1ª.- Chegada a primavera de xeito súpeto, nótase no medrar da vexetación. Cal é a calendario de limpeza 
da senda peonil do Mero?”. 
 
A Sra. presidenta concede o uso da palabra ao Sr. González Leirós quen, unha vez concedido, di que o río 
Mero o mantiñan por convenio, o cal rematou o día 31 de decembro de 2023 e que non se recuperou; que 
a competencia agora mesmo é de Augas de Galicia; que se lle fixo un requirimento e un recordatorio; que 
están á espera que lle conteste. 
 
 
“2ª.- Previo o verán, e con esta calor, os veciños seguen a preguntarse sobre as zonas habilitadas para o 
baño no río Mero. Que poden dicir ao respecto?”. 
 
A Sra. presidenta concede o uso da palabra ao Sr. González Leirós quen, unha vez concedido, di que hai 
unha prohibición explícita para zonas de baño pola Lei de augas; que para conseguir unha área deste 
estilo require un proceso administrativo e unha autorización; que o goberno municipal, no seu momento, o 
solicitou en dúas ocasións e que non foron autorizados; que actualmente non hai ningunha zona de baño. 
 
 
 
 
 
COMISIÓN INFORMATIVA DE BENESTAR SOCIAL, DESENVOLVEMENTO LOCAL, DEPORTES, 

XUVENTUDE, EDUCACIÓN E CULTURA 

 
 
ROGOS E PREGUNTAS 

 
Preguntas do PP presentadas por escrito 

“1ª.- En que situación se encontra a despensa municipal?”. 
 
A Sra. presidenta concede o uso da palabra á Sra. Díaz Baldomir quen, unha vez concedido, di que na 
actualidade practicamente non hai alimentos; que os que había da Unión Europea se repartiron todos a 
finais do ano 2023; que a partir deste ano, xa non chegarán máis alimentos da Unión Europea; que no 
banco de alimentos de Rías Altas quedan uns kilogramos de lentellas, pasta e oito botellas de aceite; que 
o día 19 de abril poderán ir recoller máis alimentos á Coruña. 
 
 
 
 
“2ª.- Quen se encarga da xestión da despensa municipal?”. 
 
A Sra. presidenta concede o uso da palabra á Sra. Díaz Baldomir quen, unha vez concedido, di que hai un 
convenio coa Cruz Roja. 
 
 
“3ª.- Que labor máis detallado están a realizar neste momento coa despensa municipal?”. 
 
A Sra. presidenta concede o uso da palabra á Sra. Díaz Baldomir quen, unha vez concedido, di que hai un 
procedemento para a entrega de alimentos; que Servizos Sociais elabora a relación de persoas 
beneficiarias; que a Cruz Roja realiza a entrega destes alimentos; seguidamente, Cruz Roja elabora os 
lotes de alimentos en función da unidade familiar e finalmente cita ás familias para a entrega dos 
alimentos. 
 
 
“4ª.- Ten pensado o concello recuperar os servizos do Moucho Leroucho para as bibliotecas municipais de 
Cambre?”. 
 
A Sra. presidenta concede o uso da palabra ao Sr. López Saborido quen, unha vez concedido, di que si ten 
intención de recuperar este servizo; que están a rematar o prego e que incluirán outros servizos 
dinamizadores para os usuarios das bibliotecas. 
 
 
Preguntas do Bloque Nacionalista Galego presentadas por escrito 

 
 
 
“1ª.- Na fundación Wenceslao Fernández Flórez está representado o Concello de Cambre. Pódenlles 
informar en que punto de desenvolvemento está respecto das políticas culturais?”. 
 
A Sra. presidenta concede o uso da palabra ao Sr. López Saborido quen, unha vez concedido, di que a 
fundación Wenceslao Fernández Flórez é unha entidade autónoma que realiza actividades durante todo o 
ano dun xeito autónomo; que dende o concello se apoia as súas actividades e que é coñecedor do seu 
traballo; que se está pendente dunha reunión para tratar sobre unha futura liña a seguir e estudar o xeito 
de colaborar máis activamente; que dende o departamento de Cultura se está a revisar todo o feito ata o 
de agora e así chegar a un enriquecemento entre as políticas culturais do concello e da propia fundación. 

“2ª.- No anterior pleno extraordinario, sobre o SAF, faláronse do número de usuarios bailando dúas cifras. 
Por unha banda, 126, e por outra de 176. Poden clarexar esta situación?”. 
 
A Sra. presidenta concede o uso da palabra á Sra. Díaz Baldomir quen, unha vez concedido, di que 126  
son os usuarios que hai no servizo actualmente; que 176 é a media anual do ano 2023. 
 
 
Pregunta do Bloque Nacionalista Galega presentada oralmente 
 
- Refírese ás novidades do comedor do Brexo Lema, que a Anpa di que por falta de persoal de limpeza 
retiran o servizo de limpeza de comedor e de mañanceiro e que o día de onte foi o último día de limpeza. 
 
A Sra. presidenta manifesta que isto é un whatsapp que se moveu dende a Anpa que chegou a todos os 
pais e creou unha alarma excesiva; que falou coa presidenta da Anpa e di que esta información non é 
certa; que esa información lla dou á presidenta da Anpa unha traballadora de Jardincelas, pero que non é 
veraz; que o servizo de comedor se vai a seguir limpando; que non hai ningunha orde de que non se limpe 
o comedor. 


